
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի           N 944-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն

	1
	2
	3

	ՀՀ պետական եկամուտների կոմիտե

	Դիտողություններ և առաջարկություններ չկան

	

	ՀՀ արդարադատության նախարարություն
	           1. Նախագծի անվանման մեջ «2018»  թիվն անհրաժեշտ է փոխարինել «2019»  թվով: 
           2. Նախագծի 1-ին կետի 30-րդ ենթակետով լրացվող 75.2-րդ կետի կարգավորումների անհրաժեշտությունը բացակայում է, քանի որ համանման կարգավորումներ արդեն իսկ առկա են 75.1-ին կետում:
          3. Նախագծի 1-ին կետի 30-րդ ենթակետով լրացվող 75.3-րդ կետում «պետական կառավարման» բառերից հետո անհրաժեշտ է լրացնել «համակարգի» բառը՝ նկատի ունենալով «Պետական կառավարման համակարգի մարմինների մասին» Հայաստանի Հանրապետության օրենքի պահանջները:

         Նույն դիտողությունը վերաբերում է նաև նախագծի 1-ին կետի 31-րդ ենթակետով լրացվող 76.5-րդ կետին:
4. Նախագծի 1-ին կետի 58-րդ ենթակետն անհրաժեշտ է հանել, քանի որ նախագծի 57-րդ ենթակետով Հայաստանի Հանրապետության կառավարության 2004 թվականի մայիսի 27-ի N 944-Ն որոշմամբ հաստատված 11-րդ գլուխը նոր խմբագրությամբ է շարադրվում, որում ներառված է նաև 115-րդ կետը: Հիշյալ դիտողությունը բխում է «Նորմատիվ  իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջներից, մասնավորապես՝ նորմատիվ  իրավական ակտերում բացառվում են  իրավական  նորմերի անհիմն կրկնությունները և ներքին հակասությունները:

5. Նախագիծն անհրաժեշտ է համաձայնեցնել շահագրգիռ մարմինների հետ:


	1.Ընդունվել է՝ որոշման նախագիծը խմբագրվել է։ 
2.Ընդունվել է՝ որոշման նախագիծը խմբագրվել է։ 
3.Ընդունվել է՝ որոշման նախագիծը խմբագրվել է։
4.Ընդունվել է՝ որոշման նախագիծը խմբագրվել է։
5.Ընդունվել է


	ՀՀ ոստիկանություն


	Առաջարկվում է նախագծի 1-ին կետի 14-րդ ենթակետով խմբագրվող 49-րդ կետում լրացնել հետևյալ բովանդակությամբ նոր նախադասություն. <<Տեսադիտման սարքավորումները տնօրինողը ապահովում է օդանավակայանների ընդհանուր օգտագործման տարածքներում տեղադրված տեսադիտման սարքավորումներին հասանելիությունը ոստիկանության համար>>:

Առաջարկության ընդունումը հնարավորություն կտա բարձրացնել իրավախախտումների կանխման և բացահայտման աշխատանքների արդյունավետությունը՝ առանց տեսադիտման նոր սարքավորումներ ձեռք բերելու, պետական միջոցներ ծախսելու և ընթացակարգային բարդություններ հաղթահարելու:
	1. Ընդունվել է

	ՀՀ առողջապահության նախարարություն
	1. Նախագծի 1-ին կետի 8-րդ ենթակետով առաջարկվող 37.1 կետում «Հուսալի աղբյուր՝ կազմակերպություն» եզրույթի բացատրության մեջ նշված է, որ այդ կազմակերպությունը կենսա-բժշկական նմուշների փոստային առաքումներ է իրականացնում առողջապահության ոլորտի պետական կառավարման լիազոր մարմնի գրավոր թույլտվության հիման վրա, սակայն նման գործառույթ  և լիազորություն  ՀՀ առողջապահության նախարարությանը ՀՀ Սահմանադրությամբ և օրենքներով վերապահված չէ:
2. Նախագծի 1-ին կետի 8-րդ ենթակետով առաջարկվող 37.1, 52-րդ կետով առաջարկվող 100.2 կետում և 56-րդ կետով առաջարկվող 111.3 կետում նշված «hուսալի աղբյուր՝ կազմակերպություն», «կենսափրկարար նյութեր» և «կենսա-բժշկական նմուշներ» հասկացությունները սահմանված չեն ոչ նախագծում, ոչ գործող կարգում, ոչ ոլորտը կանոնակարգող ՀՀ կամ միջազգային օրենսդրության մեջ: Հետևաբար հայտնի չէ, թե դրանք իրենցից ինչ են ներկայացնում, ինչպիսին է դրանց վտանգավորության աստիճանը կամ դրանք վտանգավոր բեռների միջազգային դասակարգման վտանգավորության որ դասին են պատկանում: Բացի այդ, Առողջապահության նախարարի թիվ 38-Ն հրամանի V գլխի 41-րդ կետի համաձայն՝ մարդու համար ախտածին 1-2-րդ խմբերի միկրոօրգանիզմներ փոխադրելու դեպքում, նախապես պահանջվում է Առողջապահության նախարարության համաձայնությունը: 

Հետևաբար, նախագծի 52-րդ կետով առաջարկվող 100.2 կետում և 56-րդ կետով առաջարկվող 111.3 կետում «կենսափրկարար նյութեր» և «կենսա-բժշկական նմուշներ» հասկացությունների սահմանումները տալուց հետո միայն պարզ կլինի, թե արդյոք այդ նյութերը Քաղաքացիական ավիացիայի լիազոր մարմնի կողմից կարող են ազատվել զննումից: 

3. Նախագծի 11) 38-րդ կետում համագործակցության պլան արտահայտությունը փոխարինել համատեղ գործողությունների պլան արտահայտությամբ:

4. Նախագծի 52-րդ կետով առաջարկվող 100.2 կետում ամրագրված նյութերը նպատակահար չէ ազատել զննումից, քանի որ դրանց պարունակությունը փոխադրման պահին կարող է չհամապատասխանել փաստաթղթերով սահմանված կարգավիճակին:

Միաժամանակ առաջարկվում է գործող կարգի 79-րդ կետում ավելացնել ոլորտը կարգավորող հետևյալ իրավական ակտերը.

 - «Միջազգային առողջապահական (բժշկասանիտարական) կանոններ (2005թ.), 

 - «Օդային փոխադրամիջոցներով վտանգավոր բեռների անվտանգ տեղափոխման տեխնիկական հրահանգ»-ի` մշակված Քաղաքացիական ավիացիայի միջազգային կազմակերպության կողմից (International Civil Aviation Organization - ICAO), 
 - «Վտանգավոր բեռների տեղափոխման կանոններ»-ի` մշակված Օդային փոխադրամիջոցների միջազգային ասոցիացիայի կողմից (International Air Transport Association - IATA), 
 - Առողջապահության համաշխարհային կազմակերպության «Վարակիչ նյութերի տեղափոխման կանոններ»-ը, 

 - Հայաստանի Հանրապետության առողջապահության նախարարի 2014 թվականի հունիսի 24-ի Վտանգավոր բեռների փոխադրման նկատմամբ սանիտարահիգիենիկ պահանջները հաստատելու և Հայաստանի Հանրապետության առողջապահության նախարարի 2006 թվականի դեկտեմբերի 6-ի թիվ 1409-Ն հրամանն ուժը կորցրած ճանաչելու մասին թիվ 38-Ն հրաման: 


	1. Ընդունվել է

2. Ընդունվել է

3. Ընդունվել է
4. Ընդունվել է

5. Ընդունվել է մասամբ

